
~' Riflessjonijiet, 1-fsibijiet u Kummenti minn Joe Flasl< 

Nota Editorjali 
Blialma ktibt aktar qabelf'sommarju dwar leggenda olira, San Guzepp, bid-devozzjoni kbira 
lejh, ma naqasx milli jkun gliajn ta' ispirazzjoni glial diversi poeti, biex bi vrushom ifaliliruh 
u jtuh il-qima li tistlioqqlu. Din id-darba gliandna kitba ta' Patri Guze Delia, maglirufa u 
milquglia tajjeb minn basta. F' din l-analizi, Joe Flask, mhux biss jintroduCina mal-Leggenda 
ta' Delia, izda jittratta gruppi ta' strofi fil -kuntest tal-liajja konsumista u mgliaggla tal-lum il
gurnata. Wielied ma jistax ukoll ma jliossx nostalgija kbira glial zminijiet aktar kwieti, kemm 
fil -poezija ta' Patri Guze Delia u xejn anqas fil -kitba tal-artiklu. 

Dalila 
Ilqajt bi pjacir 1-istedina tal-habib tieghi 

Angelo Schembri, biex nikteb fuq il-"Leggenda 
ta' San Guzepp" ghaliex hija ghall-qalbu hafna, 
daqs kemm hija ghall-qalbi. Filwaqt li nroddlu 
hajr, nistqarr, li din il-Leggenda, meqjusa bhala 
ewlenija fost il-leggendi li hargu mill-pinna ta' 
Patri Guze Delia, Gizwita, ghandha tkun ghall
qalb id-devoti kollha tal-Qaddis Patrijarka San 
Guzepp, il-Patrun u t-Tarka taghna specjalment 
waqt il-mumenti 1-iktardifficli u gravi ta' hajjitna. 
Tul is-snin, offriet spunt ghal diskussjonijiet, 
diskorsi u kitbiet u kienet ippubblikata bosta 
drabi. 

Snin ilu, sabet postha u dehret ghall
ewwel darba f'pubblikazzjoni tas-Socjeta 
Muzikali San Guzepp ta' Hal Kirkop, fil-Ktieb 
Kommemorattiv miktub minn John M. Cassar 
ft-1978, ft-okkazjoni ta' gheluq ic-Centinarju 
tal-Fratellanza ta' San Guzepp. 1 Fuq proposta 
tal-Kittieb u Poeta prolifiku Zebbugi, is-Sur 
Emmanuel F .Attard, is-sena li ghaddiet, giet 
pubblikata fil-Programm tal-Festa u 1-Edizzjoni 
Specjali tal-150 Anniversarju mit-twaqqif tal
Banda De Rohan ta'Haz-Zebbug.2 

Nistqarr sincerament, li jiena u nerga' 
naqraha, komplejt nissahhar warajha u sahhaht 
iktar fehemti li tkun haga f'waqthajekk naghmel 
xi riftessjonijiet fuqha u nikkummenta dwar il
hsieb li Patri Delia irnexxilu jsawwar tant tajjeb, 
taht forma poetika. Qabel rna nidhol sewwa fis
suggett se nikteb fuq fuq dwar 1-Awtur ta' din 
il-Leggenda. 

Patri Guie Delia S. J. 
Bin Francesco u 

Giuseppina xebba 
Camilleri, twieled 
is-Siggiewi, nhar 1-1 
ta' April 1900. Malli 
kiseb il-Matrikola, 
ft-1917, issieheb 
mal-Kumpannija ta' 
Gesu (popolarment 

maghrufin bhala Gizwiti). Fi tmiem in-Novizzjat, 
beda 1-mixja tieghu lejn is-Sacerdozju billi 
ntbghat jistudja 1-Ilsna Klassici u 1-Letteratura 
f'Bagheria-Palermo, fi • Sqallija, fejn beda 
wkolll-istudju tal-Filosofija. Wara sentejn ohra 
Filosofija fi Granada-Spanja, kompla bl-istudju 
tat-Teologija f'Milltown Park f'Dublin 1-Irlanda, 
sakemm kien ordnat Sacerdot fit-30 ta' Lu~u 
1930. Fi hdan il-Kumpanija ta' Gesu, ghallem 
fil-Kullegg San Alwigi, kien Mastru tan-Novizzi, 
Direttur Spiritwali u diversi drabi Patri Superjur. 
Izda, 1-iktar li jibqa' jissemma': ghaliex Patri 
Guze, kien strumentali biex twaqqfet il-Provincja 
Maltija tal-Kumpanija ta' Gesu, li taghha sar 
1-ewwel Provincjal, bejn 1-1947 u 1-1953. 

Huwa kien kittieb prolifiku sa minn meta 
kellu 22 sena. Ghall-ewwel bedajikteb bl-Ingliz, 
imma kiteb ukoll bit-Taljan u bl-Ispanjol, bil
Grieg u bil-Latin. Kienu bosta 1-oqsma letterarji, 
taht diversi forom u xejriet, izda, il-Poezija kienet 
ghal qalbu hafna. Fost 1-ewwel kitbiet tieghu 
insibu poezija f' gieh il-Fundatur tal-Gizwiti, 
San Injazju minn Loyola. Kiteb ukolll-Innu tal-. ... 



I, 

Haddiema Maltin, immuzikat minn Patri Albert Borg 
O.S.A.3 

Patri G. Delia SJ , miet nhar id-29 ta' Settembru, 
1980.4 F'dan it-taghrif, fuq fuq, dwar P. Delia, 
zgur rna kienx possibbli nikteb dwar ix-xogholijiet 
letterarji u poetiCi tieghu , u ghalhekk se ntarraf biss 
hsieb qasir hafna fuq is-sbatax il-Leggenda5

, 1i dan il
Patri Gizwita kiteb f'versi, bejn 1-1964 u 1-1980. 

Filwaqt li naghlaq dan il-qaws, ippermettuli 
nesprimi 1-hsieb tieghi , billi nislet dak li qal f' dan 
ir-rigward , l-ex Ministru Dr. Louis Galea, f 'diskors 
li ghamel dak in-nhar tal-kxif tal-Monument f'gieh 
Patri G .Delia SJ, fis-Siggiewi: "Farsi 1-ikbar 
kontribut tieghu ghal-Letteratura Maltija, kien 
il-qasam tal-leggendi. Hu maghruf 1-aktar bhala 
1-Poeta tal-Leggendi. Leggenda hija storja li ghandha 
bazi storika u li maghha jizdiedu wkoll elementi 
fantastici, immaginattivi . Delia ried jghallem u jaghti 
pjaCir billi jirrakkonta. Delia jaghlaq il-leggendi 
b'taghlima. Ghal-leggendi hu jaghzel strofi ta' erba' 
versi, biHima. Rakkontatur pil-versi, qisu 1-ghannej 
folkloristiku imma bi skop morali, religjuz. Delia 
stess jghidilna: "Il-poeta gnandu dejjem xi messagg 
x'jagnti. Hu l-Mbbar ta' dak kollu li hu sabin u tajjeb 
u sewwa u qaddis ... (il-leggendi) ktibthom gnat i;ewg 
skopijiet: a) nuri l-gmiel tal-kelma Maltija u ngiegnel 
lil min jaqrahom inobb il-Malti u jinteban kemm hu 
sabin fis -sempliCita tie gnu meta wiened jaf inaddmu 
kif jixraq; b) nighed minnhom tagnlima morali u 
religjui;a, li tkun ta' gid, ta' fejda til minjaqrahom."6 

11-Leggenda ta' San Gu:i:epp 
Mhux se nidhol fil-mertu jekk hux l-ewwe1 

(E.F.Attard) jew it-tieni (T.Vella Zarb) leggenda, 
li kiteb Patri Delia, imma tajjeb nghid li, 1-Awtur, 
tnebbah minn hrafa popolari hafna fost id-devoti 
ta' San Guzepp, maghrufa sewwa anki barra minn 
Malta bhal Sqallija, 1-Estonja, ir-Russja kif ukoll fost 
il-FranCizi u 1-Ispanjoli tal-Amerika.7 Id-devoti ta' 
dan il-Qaddis minn dejjem kellhom garanzija li wara 
mewthom se jmorru 1-Genna. 

Mela! Skont il-Leggenda, 1-Angli Ghassiesa8
, 

kienu ilhom jinnutaw erwieh li zgur rna kienux dahlu 
mill-Bibien Gawhrin tal-Genoa. Ghaldaqstant, bdew 
jistaqsu u ft-istess hin jiccekkjaw ma'xu1xin halli 
jaraw min, u minn fejn u kif, kien qieghed idahhal fil
Genna dawn 1-erwieh. Qatghuha li jsahhu 1-ghassa rna' 
kull rokna tai-Genna. Leji minnhom, fuq wiehed mis
swar, lemhu dell jixbah Iii ta' ragel, imgezwer f'mantar 
is wed u bil-barnuza mtella', donnu qed jghin lil xi hadd 
(ruh) jaqbez minn fuq ic-cint ghal gewwa. D1onk, tnejn 
mill-Angli, ittajru, u qabzu fuq din il-persuna, fiiwaqt 
Ii qaiu: "Issa qbadniek fii-fatt! inza' 1-barnuza, uri 
wiccek!". Mistaghgba, indunaw li kien San Guzepp! 

-Sollum ta • 
• • SanGuzopp 

ls-Sena li gnaddiet din ii·Leggenda ta' San Guiepp giet ippublikata 
fgnamla ta' ktieb gnat-tfal b'kitba tas-Sur Andrew Borg 

Mifxulin ghall-ahhar,I-Angli sejhu Iill-Angli Ghassiesa 
I-ohrajn u wara diskussjoni mqanqia iddecidew Ii jixlu 
Iii San Guzepp bi tradiment u jghadduh guri . Wasal 
ii-jum mistenni u San Guzepp deher quddiem I-Angiu 
Kap u Prosekutur li staqsieh mill-ewwei jekk kienx 
hu, li kien qed idahhai 1-erwieh fii-Genna bii-mohbi. 
San Guzepp, ovvjament, ammetta 1-htija. Is-sentenza, 
kienet unanima u kategorika: tkeccija mill-Genna. San 
Guzepp, baxxa rasu u b'umiita, accetta is-sentenza. 
Madankollu, talab u qal: "Jiena lest Ii nhalli 1-Genna, 
izda, mieghi se jkolli niehu Iill-Marti u Iill-Ibni". 
L-Angli tfanstu u hosbiena wiegbu: "Le, rna tihux Iill
Ibnek mieghek, rna jistax ikun, ghax minghajru rna 
jkunx hemm iktar Genna! Allura, ahjar tibqa' hawn 
u tkompii tidhoi ghall-erwieh devoti tieghek bhaima 
dejjem ghamilt s'issa".9 

11-messagg tai-Leggenda 
Jiena perswaz Ii, anki min se jaqra din il-Leggenda 

ta' Patri Guze Delia SJ, ghall-ewwei darba, zgur se 
jibqa' msahhar bi-eiement uman Ii biha ssawret. 
Perswaz ukoll Ii, se toiqot Iii dak li jkun , bii-kliem 
fii-qasir tai-Poeta "fii-vers tas-sebgha" ,10 "bi strofi ta' 
erba' versi, bir-rima" .11 M 'hemmx kliem zejjed bia 
bzonn , minkejja Ii t-taghrif, I-immaginazzjoni u anki 
t-taghlima, huma espressi b'mod car u sempiici, li 
jinftiehem minn kuihadd. 

Smajtha kont ghadni tfajjel , 
Bejn seba' u disa' snin , 
Meta rna' huti ckejkna 
Dwar ommi migburin. 

Fil-ghaxijiet sajfija, 
Fuq 1-ghatba f'bieb id-dar, 
Kienet tghidilna storja 
Kif 1-omm taf tghid liz-zghar. 

Niftakar dawk 1-istejjer 
Kienu jqanqluni shin, 
U dejjem baqghu f'mohhi , 
Sal-lum, li bdejt nixjieh. 

Xi hlewwa ta' introduzzjoni! X'nostalgija tat
tfulija innocenti ta' hafna tfal Maltin tal-imghoddi 
- ghal whud mhux daqstant il-bogbod - meta fit
toroq rna kienx hemm dawk il-karozzi kollha tal
lum, it-tgegwigija li qed thalli 1-bniedem bla sabar. 
Illum, lanqas tghoddhom fuq is-swaba ta' id wanda 
t-tfal, ta' "bejn seba' u disa' snin" li ghandhom is
sabar joqghodu jisimgbu storja. Illum, gbandhom it
Televixin jew il-Kompjuter bi stejjer differenti: Toy 
Story, Arthur, Ben 10, Ice Age, ecc. M 'ghandniex xi 
ngbidu, iz-zminijiet jinbidlu, izda, sfortunatament 
qed nippruvaw nibdlu, jekk rrthux ingibu fix-xejn , 
anki 1-gbola valuri li rninn dejjem iddistingwew Jill
Gens Malti. 

Tispikka 1-figura tal-Omm, il-persuna li tgbaqqad 
il-fami1ja. Gibt quddiem ghajnejja !ill-Madonna, 
lic-ckejken Gesu bilqeghda magenbha, filwaqt li 
San Guzepp, forsi waqt li qed jincana jew isarnmar, 
jitbissem u jisma' attent dak li kienet qed tgbid 1-0mm 
lill-Iben taghha. Ma rridx inkun pessimist, irnma gbal 
diversi ragunijiet, ilium, dawn huma xeni li aktarx 
insibuhom biss ft -inkwatri u sar biss parti mit-tifkiriet. 
L-ommijiet tal-lum, bhal missirijiet , qed jiffaccjaw 
problemi ta ' natura varja, li spiss, hafna iktar rninn 
qabel , itellfu rninn dik is-serenita u paci tant necessarji , 
biex tisseddaq 1-gbaqda. Illum: hassieba, kellierna, 
kittieba kif ukoll il-Mezzi tal-Komunikazzjoni 
spiss jghidu kliem, jiktbu pagni shah u juru fehmiet 
ambigwi . Is-Socjeta hija bbumbardjata rninn taghrif 
nieqes rnill-valuri rnorali veri, b'hekk hafna drabi 
il-firda , it-tifrik tal-koppja u konsegwenternent it
tbarbit u 1-ugiegb tal-imsejkna wlied. Gharnilt din 
1-enfasi kollha fuq 1-0mm, anki rninhabba 1-fatt li 
fost 1-argumenti attwali li qed jigu diskussi, insibu 
il-kwistjoni tal-esplojtazzjoni tal-mara, mhux biss 
ghall-ghanijiet sesswali, izda wkoll il-vjolenza, ta ' 
kull tip u aspett. Fenomenu li, incidentalment, kulma 
jmur qed jizdied anki f'pajjizna . 

Nahseb li, ghad fadlilna farka ta' Fidi u ta' Tama 
f' Alla, wirt il-genituri tagbna jew it-taghlim li hadna, 

nistgbu , b 'xi mod insibu tarf tas-sitwazzjonijiet li 
semmejt, specjalment jekk, ghadna nafu, u lesti nsibu 
1-hin biex nitolbu. Nemrnen li , 1-intercessjoni ta' 
San Guzepp , tista ' tkun deterrninanti. "L-umilta' u 
1-fiducja li kellhom il-Madonna u San Guzepp, xempju 
tal-imhabba 1ejn xulxin, jebtieg li kontinwament 
jixprunaw lill-farnilji taghna halli "nharsu 'l 
quddiem b'kunfidenza u kuragg". 12 11-paragrafu li gej 
jikkonferma il-hsieb tieghi dwar San Guzepp. 

11-Psikoterapist Dr. Peter Kleponis , Ass. Direttur 
tas-Servizzi ta ' Konsulenza Komprensiva tal-Istati 
Uniti, f'intervista , tkellem fuq il-virtujiet li jistgbu 
jghinu lill-koppja f'kazi ta' imgieba indicenti. 
Dr.Kleponis, qal 13 hekk: "The virtues that are helpful 
in resolving selfishness are generous self-giving 
to one 's spouse and to children, friendship with 
one 's spouse, self denial, gratitude, responsability, 
temperance, humility and much greater love for one's 
spouse and for the Lord that would motivate a person 
not to inflict further hurt and pain." 14 Interessanti 
bafna, li certa Monica Wiser, wiegbet f' dan ir-rigward, 
u staqsiet jekk Dr.Kleponis kienx effettivament qed 
jiddeskrivi 1-virtujiet li bihom huwa mzejjen San 
Guzepp . Emmnuni jiena rna stajtx rna naqbilx mal
hsieb tagbha, iktar u iktar mal-appell li ghamlet: " 
Jiena nernrnen bis-sahha kollha li jekk nimxu fuq 
1-ezempju ta' San Guzepp u nitolbu 1-intercessjoni 
tieghu, ii-Knisja zgur tkun f'qaghda li tilqa ' kontra 
1-pornografija u kontra kull forma ta ' vjolenza fil
konfront ta1-mara ." 15 

"Hemrn fuq ," hekk darb a ommi , 
L-istorja taghha bdiet, 
"Lil hinn rnill-kwiekeb bojod, 
Li jiddu fis -smewwiet, 

Hemrn belt ta' grniellijsabhar, 
Fejn jghamrnru 1-Qaddisin, 
W eluf ta' Angli jtiru 
Gwenhajhorn irndehbin ." 

Niftakar ... b'harsti rnsamrnra 
Hemm fuq, ft-ikhal tan-nir , 
Hassejt tigri rna' gisrni 
Bhal roghda ta' tferfir. 

Sthajjilt qed nisma' fuqi 
L-gbana tal-Angli gbaddej, 
U d-daqq tal-arpi taghhom 
Jidwi fis -skiet tal-lej' . 

Ornmi ssoktat; lebenha 
Kien hiemed, belu benna. 
"M'hernrnx belt tbabbatha rnagbha, 
Oil-belt jisirnha 1-genna. 

Ill 

It-toroq fidda u deheb 
U gawhar, id-djar taghha, 
Zmeraldi u lapislazzli 
Is-s war li jduru maghha. 

U 1-ward li fihajbexxaq , 
Fil-hmiemel imzewqin , 
Ghandu kulllewn u fwieha 
Ta' balzmu u gizimin. 

Dawn is-seba' strofi, jitkellmu wahedhom, kif 
nghidu bil-Malti , m'hemmx iktar x'wiehed jghid. 
Poezija, pura, semplici u mexxejja. Ir-ruh tal-Poeta 
tittajjar fuq gwenhajn il-fantasija, u twassal b'Malti 
car u li jiftiehem deskrizzjoni hekk sabina. Ma nkunx 
qed nizbalja, jekk insejhilha "divina", tal-Genna. 
Ovvjament , it-tfal ta' zmienu, rna kellhomx il-Mezzi 
tal-Komunikazzjoni tal-lum, ghaldaqstant kienu 
jissahhru jisimghu stejjer bhal dawn. 

Mill-banda 1-ohra, Patri Guze , kellu taghrif 
profond tal-Kotba Mqaddsa fejn id-deskrizzjonijiet 
poetiCi kwazi fantasjuzi ( ata Ghanja tal-Ghanjiet, 
il-Kotba tal-Gherf, is-Salmi ... ) huma frekwenti. 
Kienu mmirati biex in-nies, pjuttost injoranti, jifhmu 
sew il-messagg li 1-Awtur, irnnebbah mill-Ispirtu, 
ried iwasslilhom. Ghalhekk, Patri Guze juza kliem 
semplici ghall-ahhar, jirrikorri ghall-kliem komuni 
fost it-tfal ta' zmienu, u meta juza kliem bhal 
"Zmeraldi u lapislazzli" ikun irid johloq atmosfera ta' 
kobor li rna jafux bhalu, sens ta' xi haga li rna kinux 
jistghu jifhmuha, jilhquha. Wara kollox, 1-iskop tal-

Omm kien wiehed: li t-tfal madwarha, forsi fiirnkien 
rna dawk tal-gara, rna jitilfux 1-attenzjoni, 1-interess 
fuq dak li kienet qed tghid! 

Dil-belt, bniha Alla ghalina, 
ghal dawk 1-erwieh tajbin , 
Li jobdu '1 ommhom dejjem, 
U jhobbu lill-Bambin. 

Biex tidhol, hemm bieb ckejken; 
Minnu jghaddu 1-erwieh, 
Ghassies tal-bieb , San Pietru, 
Bil-ktieb u bil-muftieh. 

u 1-ebda run rna tidhol 
'Kk isimha mhux f'dal-ktieb , 
Fejn hemm tal-hajja mnizzla 
L-eghmil, kull kelma u hsieb. 

Kull min itemm dil-hajja, 
F' dal-bieb itir u jmur, 
M'hemmx hliefu ghad-dhul tal-genna, 
Madwarha kemm iddur. 

Erba' strofi ohra ta' introduzzjoni, ghal
leggenda/hrafa li semmejna, taht forma poetika. Kull 
nisrani huwa msejjah ghall-Genna, ghalkemm ilium 
basta huma dawk li jsostnu li minn jemmen tassew u 
jghix hajja tajba, indipendentement jekk hux nisrani 
jsalva imma ... dan argument iehor. 

Dawn 1-istrofi fakkruni fi tfuliti, meta kull nhar 
ta' Sibt, wara li konna ninhaslu, il-familja kollha 
kienet terhilha lejn il-Knisja, biex inqerru. Ghadni 
niftakar lil ommi, dejjem 1-istess kantaliena: "Qis li 
tghidlu kemm rna obdejtx lil ommok lil missierek, 
li rrispondejt, li rna qghadtx bravu 1-iskola, li rna 
ghamiltx il-Homework" .. .. Halli rna nghidx jaqbadni 
d-dahk, imma xorta nitbissem, ghax dawn kienu 
d-dnubiet taghna, 1-istess bhalma kienu fi zmien il
Poeta taghna. Fakkruni wkoll meta missieri kien 
jishar, darba f'mitt qamar, u jiena ta' sitta, seba' 
snin kelli 1-privilegg bhala t-tifel il-kbir, li norqod 
fioku. Ommi kienet tapprofitta biex tishaq mieghi 
halli kuljum nghid tliet Avemarijiet qabel rna norqod 
---: u hekk ghadni naghmel! Kienet ghallmitni hafna 
talb , gakulatorji fosthom dik tal-Erba' Evangelisti, 
li ghadni nghozz sal-lum u li gietni f'mohhi , issa, 
hekk , jiena u naqra 1-istrofa: "Biex tidhol hemm bieb 
ckejken ... " Isimghuha: "L-erba' Evangelisti tnejn 
hdejn rasi, tnejn hdejn riglejja, ebda tentazzjoni rna 
tista ' tersaq lejja". Wisq kont nifhem x 'jiena nghid , u 
biex nghid is-sewwa, kont nibza!?! Meta kbirt, biss, 
fhimt x'riedet tghidli. B'subghajha lejn 1-inkwatru 
ta' San Guzepp kienet tinsisti biex rna ninsa qatt 
nitolbu halli jidhol ghalija u jharisni, jaghmilni tifel 
tajjeb (ghax kont imqareb hafna!). Insomma, kattret 

fija d-devozzjoni lejn San Guzepp, li smcerament, 
dejjem sibt tassew ta' wens, f'kull saram li kelli. 
Dejjem bqajt u ghadni nirrikorri lejh, ghax nemmen li 
huwa tassew it-Tarka taghna quddiem il-Hallieq. 

Il-Poeta, jghaddi biex jirrakkonta fid-dettall , 
f'versi, il-Leggenda li bla ebda dubju taghti gieh u 
tfahhar il-kobor tal-Qaddis Patrijarka Missiema San 
Guzepp. 

Issa, gara li darba, 
Fil-genna hemm fuq mistura, 
Fost dawk 1-erwieh qaddisa, 
Fl-hena u t-talb migbura, 

Xi angli ftit fuq taghhom 
ghajnejhom miftuhin, 
Intebhu b' xi wcuh godda 
Imhallta mat-tajbin. 

Mill-mixja, mill-imgiba, 
Mill-harsa taghhom tbezza', 
Kellhom xehta ta' wiehed 
Minn kull qdusija mnezza'. 

Thassbu 1-Angli u '1 shabhom, 
Dlonk gharrfu b'din il-grajja, 
Kulhadd ried b'ghajnejhjara, 
U ttajru qtajja', qtajja'. 

U raw ... M'ghandniex x'inghidu , 
Ilkoll inqatghu sewwa; 
ghax hadd rna sata' jfisser 
Kif dahlu u kienu hemm gewwa. 

Nisthajjel film ghaddej. L-istorja tal-omm 
tiehu xejra partikulari u dettaljata anki jekk b'certa 
diskrezzjoni. Fil-fatt il-Poeta jirreferi ghal "Xi angli 
ftit fuq taghhom" u mhux bhalma hemm fil-hrafa 
proprja "Angli ghassiesa". Naturalment, f 'mohh 
il-Poeta, 1-omm rna tridx twerwer lit-tfal, jew 
tnisslilhom hsibijiet tqal. Bhalissa qed nara 1-Angli 
jittajru "qtajja', qtajja' ." biex jaraw isibux xi hjiel 
dwar dak li kien qed ihabblilhom rashom. Jixbhu 
hafna Iii xi bnedmin imqarqCin iktar minn shabhom, 
li ghalkemm ghandhom "ghajnejhom miftuhin" , 
jindunaw ghall-ewwel darba bin-nies hziena li "hadd 
rna sata' jfisser" kif dahlu fil-Genna u kif imexxielhom 
jithalltu "mat-tajbin." Ta' min iqis li dawn 1-Angli 
kienu responsabbli mill-bon'ordni fil-Genna, post, 
fejn kif tghallimna , imorru dawk li jkunu habbew lill
ghajrhom u ghexu hajja tajba. 

U hemm fuq, ghat-tieni darba, 
Fil-gholi tas-smewwiet, 
Mal-Qaddisin u 1-Angli, 
F'hin wiehed gam 1-inkwiet. 

Din 1-istrofa ghandha mnejn tnissel certa tbissima, 
ghaliex it-ton taghha huwa pjuttost melodrammatiku, 
anki jekk il-Poeta rna kellux dan il-hsieb, u ried 
biss jenfasizza li 1-kwiet u 1-ordni li soltu jirrenjaw 
sovrani fil-Genna , rna baqghux iktar tali . Jibqa ' 1-fatt 
li din is-sitwazzjoni, li aktar milli anomala, forsi, rna 
kinitx mistennija, qanqlet ghagha "Mal-Qaddisin 
u 1-Angli", harbtet ir-rutina tal-Angli Ghassiesa, 
avolja kienu jafu li dmirhom kienu qdewh bir-reqqa. 
Personalment, innutajt certa ironija sottili f' din 
1-istrofa. Donnu 1-Poeta , li naturalment strofa wara 
strofa ried gradatament jaghti espressjoni qawwija 
lil kitbietu sakemm jilhaq fejn irid jasal u kellu diga 
f'mohhu kif se tispicca 1-Leggenda, ried, forsi jizzika 
lill-Angli Ghassiesa li ghalkemm "Ghajnejhom 
miftuhin" jigifieri li jippretendu li qatt mhu se 
jaharbilhom xejn, xorta sabu rna wicchom erwieh li 
zgur rna kinux dahlu mill-Bieb tal-Gawhar. 

Fl-istess hin, Patri Guze, ried jaghti dimensjoni 
umana lill-poezija tieghu , u ghalhekk isemmi 
1-ghagha li nqala' wkoll jekk dlonk jispecifika li rna 
kienx gravi bhall-ewwel darba meta fil-Genna kienet 
garnet rewwixta mmexxija minn LuCifru, 1-isbah fost 
1-Angli, li kien hadha kontra Alia. Imma, effettivament 
rna setax jinjora li 1-ghagha gam, kif ukoll rna setax 
majghidx li ghat-tieni darba, fil -Genna "F'hin wiehed 
gam 1-inkwiet." 

"Nistaqsu lil San Pietru. 
Hu biss tal-bieb is-sid. 
Hu biss jista' jghidilna, 
X'ifisser dat-tahwid." 

San Pietru staghgeb, tbikkem, 
U halef darba, tnejn, 
Li dawk 1-ucuh til' forka, 
Ma kien jaf bihom xejn. 

Zewg strofi ohra interessanti li jnisslu zewg 
hsibijiet. 

l)Il-qaghda kienet serja tabilhaqq u 1-Angli 
Ghassiesa hassew li rna kellhomx jerfghu ir
responsabbilta ta' dak li kienu indunaw bih. Jekk 
xejn, jiggustifkaw ruhhom mal-Ghassies Ewlieni 
tal-Genna: San Pietru. Ghal darb'ohra id-dimensjoni 
umana tal Angli, li ghalkemm 'puri spirti', permezz 
tal-pinna tal-Poeta, jahsbu u jagixxu bhal bnedmin. 
Jafu li dak li raw rna kienx jiddependi minnhom, imma 
ta' nies responsabbli Uew le ?) hassew li kellhom 
jirrikorru ghand il-Kap taghhom u jghidulu b'kollox 
"Hu biss tal-bieb is-sid", "Hu biss jista' jghidilna, 
x'ifisser dat-tahwid." 

Fl-istess hin, nahseb li 1-Poeta, ried jghallimna li 
ghandna nkunu umli bizzejjed li nammettu d-dghufija 
taghna u jkollna 1-kuragg li nharsu '1 fuq, lejn min 

{XJ/ tVf6tt~cjtt/ L \9etk!t~ 
0alv fi 6-neW" ~i8<£uyt:etruv 

.... 



tassew ghandu s-setgha fuqna: Alla . Fil-fatt, ghalhekk, 
jiena nixtieq immur iktar lil hemm, u nistaqsi jekk 
il-Poeta , kellux f'mohhu li jfakkama fil-Protettur 
Ewlieni taghna San Guzepp, ifakkama li fil-mument 
difficli li kellu jiffaccja hekk kif sar jaf li martu Marija 
kienet "saret omm b'hidma tal-Ispirtu s-Santu" 16 , 
thawwad, izda, talab lil Alia jdawwallu mohhu. Alla 
bghatlu 1-Anglu tieghu fil-holm u "It-thabbira tal
Anglu t' Alla dahhlet lil San Guzepp fil-qofol tal
misteru tal-matemita ta' Marija" .17 Meta gam, San 
Guzepp "ghamel kif ordnalu 1-Anglu tal-Mulej ... "18 

"laqaghha bil-misteru kollu tal-matemita taghha; 
laqaghha flirnkien rna' Binha li kien se jitwieled ... " 19 

Ahna wkoll nghaddu minn mumenti diffidi, li 
m'ghandhomx ifixklulna hajjitna. Mela, nimxu fuq il
passi ta' San Guzepp u nittamaw fiH: "Li tafda f' Alla 
rna jfissirx li kollox ikun car skont kif nahsbuha ahna, 
skont il-pjani taghna; li tafda f' Alla jfisser li rridu 
ninzghu minnha nfusna, nichdu lilna nfusna, ghaliex 
min tassew jaghti lilu nnifsu b'mod shih lil Alla,jista' 
jissejjah 'gust ' bhal San Gu?.epp, jigifieri , li niksbu 
1-milja ta' ridietna meta din tkun haga wahda rna dik 
ta' Alla."20 

2)It-tieni hsieb li berren gol-garigori ta' mohhi 
wassalni biex nikkunsidra id-dghufija ta' San Pietru, 
anki jekk "Ghassies tal-bieb, San Pietru, bil-ktieb u 
bil-muftieh" kif hemm fit-12-il strofa, u 1-kobor ta' 
Alla 1i kollox jaf. Mhuwiex loghob bi1-kliem; il
Poeta, gharaf tajjeb jaghmel din id-distinzjoni biex 
iwassal messagg li: ahna wahedna m'ahna xejn. 
Ghalhekk irridu dejjem nafdaw f' Alla bhalma ghamel 
San Guzepp: "Filwaqt li afda f' Alla, Guzeppi, 
qabel u kkopera bis-shih ghat-twettiq tal-pjan tas
salvazzjoni"21 

Ovvjament, 1-Angli Ghassiesa, jafu lil San Pietru 
bhala Kap , u leali lejh , marru u staqsewh kif setghu 
dawk 1-erwieh jirfsu art il-Genna minghajr rna hadd 
rahom jidhlu. "San Pietru staghgeb, tbikkem" bl
enfasi fuq il-kelma 'tbikkem'. Il-Poeta, zgur, ried 
ifisser li din id-darba San Pietru kien sincier, anki 
fil-halfa tieghu "Li dawk 1-ucuh ta' forka, rna kien 
jaf bihom xejn"; naturalment, b'riferenza ghas-silta ' 
evangelika tat-tradiment ta' San Pietru, fil-bitha tal
palazz tal-qassis il-kbir meta cahad lil Gesu ghal 
darba tlett darbiet.22 

Ftiehmu ghalhekk li jaghmlu 
L-ghassa mal-belt bil-lej' , 
Biex jekk xi loghob qed jigri, 
Jikxfu minn mnejn hu gej. 

Xterdu mar-rkejjen kollha , 
Madwar is-swar gholjin, 
U qaghdu jghassu siekta 
Fis-sigar mohbijin. 

Daqq nofs il-lejl tal-genoa .. . 
Kien hemm dlam cappa u skiet. 
Kien spiCca d-daqq tal-arpi 
U ghanjet il-angli ntfiet. 

Tliet strofi ta' xejra purament poetika. Poezija 
gholja, imma fl -istess hin accessibbli ghax il-Poeta 
ried biss ifisser 1-istrategija miftiehma bejn San Pietru 
u 1-Angli Ghassiesa, determinati li jaqbdu 1-hati li 
holoq tant tahwid, u li b1a ebda dubju, dghajjef sew 
ir-reputazzjoni taghhom. Bhallikieku riedu jigbru 
giehhom! 

F'daqqa, fuq ic-cint wieqaf, 
Fil-gholi tal-iswar, 
Fuq naha wahda mwarrba, 
Thares lejn nofs in-nhar, 

Deher bhal dell ta' bniedem, 
Imleflef f 'mantar skur, 
Donnu qed ighin 'il wiehed 
Tiela' minn barra s-sur. 

Imbaghad kif gibdu fejnu , 
Nizzlu, b' sellum fil -genna. 
U raga ' dar fuq iehor, 
Li wrajh kien qed jistenna. 

Haseb li f'dax-xoghol mohbi , 
Ma kien hemm hadd jarah, 
ghax kulfejn timrah harstu, 
Kien kollox skiet u bahh . 

Min hu midhla jew dilettant tal-muzika, inhallih 
liberu jaghzel hu s-silta muzikali addattata, biex 
jidhol iktar fl -atmosfera ta' dawn 1-istrofi deskrittivi 
imma wkoll mimlija immaginazzjoni ferti1i li tirrifletti 
l-poezija ta' Patri Guze Delia SJ. Il-Malti mirqum u 
mexxej tal-versi jaghti stampa cara ta' xena hajja u 
mqanqla mill-isbah, minghajr hafna dettalji zejda. 
Ingib quddiem ghajnejja dawk it-tfal, b'halqhom 
miftuh berah u ghajnejhom ibbuzzati '1 barra, mad war 
1-omm li qed tirrakkonta , forsi xi kultant tbiddel 
ukoll lehinha (bhalma kien ihobb jaghmel Twanny 
Scalpello u gieli wkoll Charles Arrigo fil-qari tar
Rumanzi) biex izzomm 1-attenzjoni taghhom hajja . 

B 'dawn 1-istrofi id-drama tal-istorja li 1-Poeta jrid 
jirrakkonta fil-Leggenda , hadet sura, wara li nbniet 
bil-mod il-mod, sakemm min hawn u ftit iehor tilhaq 
il-qawwa espressiva kollha taghha. 

Dettal mhux ta' min iwarrbu huwa, kif min ikun 
irid jaghmel xi haga bil-mohbi dejjem jipprova jara li 
rna jinqabadx. I:Zda , xi minn daqqiet , iz-zelu li jkollu , 
minhabba li dik il-haga li jkun qed jaghmel ghandha 
ghanijiet tajbin , mhux dejjem jaghti kas. Patri Guze, 
ghandu hiliet sottili, ta' rahli li hu, mis-Siggiewi, 

rahal moghni bi storja kbira , li tmur lura 
sekli , Ji kienet parti mit-tiswir tal-istorja 
ta ' pajjizna. Jaf, b'dik id-daqqa ta ' pinna, 
jorqom il-kif u 1-come ta' agir dak " .. .id
dell ta ' bniedem, imleflef f'mantar skur" 
li rna jridx li b 'ghemilu ikun jaf haddiehor 
u ghalhek:k jagixxi fis-satra tal-lejl "Ghax 
kulfejn timrah harstu, kien kollox skiet u 
bahh." 

F'dawn 1-istrofi nhoss ukoll li 1-Poeta, 
forsi b'mod mhux daqstant apparixxenti, 
ried jaghtina 1-ewwel hjiel dirett fuq San 
Guzepp. Ghalkemm il-figura jew ahjar id
"dell ta' bniedem" ghadha mistura, diga 
tidher il-qalb kbira ta' San Guzepp, il
mibghut sieket u hiemed tal-Missier Etern, 
lest dejjem jghin u jhenn specjalment 
ghal min jirrikorri ghandu "ghax il-qalb 
turi x' inhu jew x ' inhi dak il-bniedem jew dik il
bniedma."23 Ghalija il-hjiel f'dawn 1-istrofi huwa car: 
id-"dell ta' bniedem, imleflef f'mantar skur" mhux 
ghajr San Guzepp li "kien bniedem bla pretensjoni. 
Lanqas kellu progetti u ambizzjonijiet personali, 
ghalih il-flus ta' hajtu, il-qadi tal-ohrajn fil-hajja 
mohbija ... "24 

Ta ' minjinnota wkoll id-deskrizzjoni dettaljata ta' 
din iz-zona partikolari tal-Genna; inhawi tipikament 
Maltin: bic-cint u s-swar, anki jekk dawn tal-ahhar 
insibuhom ukoll f'pajjizi ohrajn, 1-aktar fejn xi darba 
jew ohra ghamrnru 1-Kavallieri ta' San Gwann/ta' 
Malta . Ma setax ikun altrimenti , ghaliex Patri Guze 
Delia SJ. , kien ihobb hafna lill-Art twelidu u dak kollu 
li jiddistingwi lil Malta taghna minn pajjizi ohrajn. 

Rilevanti ix-xena tas-sellum, 1-uniku mezz 
disponibbli, biex 1-erwieh jinzlu u jirfsu 1-art tal
Genna. Fakkritni f'xeni li spiss konna naraw snin 
ilu , meta cittadini mill-Germanja tal-Lvant kienu 
jixxabbtu , fis -satra tal-lejl , mal-hajt ta ' Berlin, 
u mghejjuna, b'sogru kbir ghall-hajjithom, minn 
qrabathom, kienu jippruvaw jidhlu bil-mohbi , fil
Germanja tal-Punent. Fl-istess hin , apparti li s-sellum 
huwa element rikorrenti fi-Iskrittura , f'din 1-istrofa 
jista' jitqies ukoll bhala dettall ckejken, biex 1-omm 
setghet tfiehem lit-tfal kif dawk 1-erwieh setghu jinzlu 
minn dak 1-gholi u jidhlu fil-Genna. 

Imma, ftit boghod , fis-sigar, 
Kien hemm 1-Angli mohbija, 
Raw kollox ... W iss a fehmu 
Min kien ta ' kollox htija. 

"Min hu," stag sew, "minn fostna 
Li ghandu stonku u hila, 
Idahhal nies gol-genna 
Ta' xejra hekk qalila?" 

Il-Poeta tal-Leggendi, ried ikompli johloq stennija, 
qabelmajirrakkontax 'gara tabilhaqq! Jishaq kifl-Angli 
Ghassiesa, mohbija qalb is-sigar "Raw kollox ... W issa 
fehmu min kien ta' kollox il-htija" izda, fil-fatt, kienu 
ghadhom majafux min hu. Mhux talli hekk, talli bdew 
jahsbu li kien xi hadd minn fosthom stess " ... minn 
fostna li ghandu stonku u hila idahhal nies gol-genna". 
Interessanti, kif Patri Guze, jiddeskri vi dawn 1-erwieh 
"ucuh godda" fil-bidu, "ucuh ta' forka" f'fomm San 
Pietru u issa "ta' xejra hekk qalila." 

Zgur li 1-Patri Gizwita, b' dawn 1-aggettivi , bl
ebda mod rna ried itappan 1-intercessjoni ta ' San 
Guzepp mad-devoti tieghu , huma min huma, ghamlu 

· x'ghamlu. Anzi , fl-opinjoni tieghi riedjuri 1-qalb kbira 
ta' San Guzepp, li Alla stess ghazlu minn fost "bosta 
u bosta rwieh moghnijin b' laqtiet mill-aqwa u mill
isbah ta' virtu."25 Fil-kitba tieghu, 1-istess Costantino 
Magri, jaghmel referenza cara , anki jekk f'kuntest 
iehor, ghal San Guzepp meta jikkwota dak li All a 
gal Iii Samuel: "tharisx lejn is-sura tieghu jew it-tul 
ta' persuntu, ghax jien diga warrabtu. Ghax il-Mulej 
rna jarax bhalma jara 1-bniedem, dak li jidher biss 
ft-ghajn , imma l-qalb ... "26 Dan ifisser li San Guzepp 
kien maghzul minn Alia sa minn qabel iz-zminijiet 
ghalhekk nisthajjel lill-Poeta jcanfar u jghid: Min 
intom (lilna, ovvjament) , u int San Pietru, u intom 
Angli Ghassiesa, biex tiggudikaw? 

Ferfru gwenhajhom 1-Angli, 
U ghemzu Iii xulxin, 
Kif 1-Angli jafu jeghmzu 
B 'sinjal ta' xi ftehim. 

Ukoll dlonk qatta ' wanda 
Taru ghal fuq is-sur, 
U jaqbdu u jahtfu '1-hati 
Imleftef f'mantar skur. 

Jikxfu1u wiccu mghotti, 
Biex jikxfu dan min kien, 
U keshu 1-Angli u tbikkmu, 
"Oh!" ghajtu 1koll ftimkien. 

Fi1waqt 1i nipprova nisma' qa1b dawk it-tfa1 
ckejknin, thabbat sitta sitta, din id-darba, nghidilkom 
jien x'si1ta muzika1i taghz1u: La Cavalcata delle 
Walchirie ta' R.Wagner! L-azzjoni organizzata u 
miftiehmha ta1-Ang1i Ghassiesa, m'hijiex ghajr 
titjira ta' attakk (Blitz? !?) gha1 fuq il-post fejn kienu 
lemhu dak id-"dell ta' bniedem, im1eftef f'mantar 
skur". Kienu herqana biex "jikxfu1u wiccu mghotti, 
biex jikxfu dan min kien". Xena mill-isbah, hajja u 
drammatika 1i tnissel ukoll certa ansjeta, 1-aktar meta 
jitqies li 1-Angli Ghassiesa zgur qatt rna setghu jobsru 
min kien i1-veru hati! Gha1hekk " ... keshu 1-ang1i u 
tbikkmu, Oh! Ghajtu lkoll ftimkien". Ghal darb'ohra 
sfaw vittmi tas-suppervja taghhom! 

Kien San Guzepp i1-hati , 
Ir-ragel ta' Marija, 
Moghni b'setghat is-sema, 
B'kuli barka u b'kull qdusija. 

Din 1-istrofa slittha wahedha, ghaliex fiha hemm 
migburin il-kobor u s-setgha qawwija ta' San Guzepp, 
moghtija lilu minn fuq "Moghni b'setghat is-sema, 
b'kull barka u b'kull qdusija". Tant hu hekk li 1-Poeta 
jaghti lill-Qaddis Patrun taghna 1-oghla gieh u t-titlu 
li 1-aktar jisthoqqlu: San Guzepp! Izda, fuq koliox, 
zgur li mhux ta' b'xejn il-Poeta ghamel din 1-enfasi: 
ghax, ghalkemm hu 1-hati, San Guzepp huwa "Ir-ragel 
ta' Marija" . Fuq dan il-vers, nista' nikteb id-doppju 
tal -pagni Ii ktibt s'issa, imma ha nesprimi biss zewg 
hsibijiet. 

Diga til-holm "L-Anglu jkeliem Iii Guzeppi bhala 
1-Gharus ta' Marija', bhala dak Ii meta jasal il-waqt, 
kellu jaghti 1-isem Iii dak Ii keliu jitwieled mix-xebba 
ta' Nazaret, 1i kienet mgharrsa mieghu" .27 Fit-tieni 
panew tal-Funtana ddedikata Iii San Guzepp fil-Gonna 
tal-Vatikan ,28 hemm skolpita proprju 1-holma ta' San 
Guzepp u !-Papa Beneditt XVI, jaghmilha cara "Dan 
1-intervent divin fil-hajja tieghu (ta' San Guzepp) 
rna setax ikun ta ' tfixkil ghalih" .29 Ghas-sahha tal
argument, meta fid-deskrizzjoni tieghu tal-panewijiet 
tal-Funtana, beda biex jitkellem fuq 1-ewwel wiehed, 
Ii juri iz-Zwieg bejn Marija u Guzeppi, il-Papa gal: 
"Hija grajja ta' importanza kbira . Nisei Guzeppi 
kien mir-Re David , u permezz taz-Zwieg tieghu rna' 
Marija, kellu jkun hu lijghaddi lill-Iben ix-Xebba -lil 
Iben Alia -1-isem legali ta ' 'Bin David,' biex b'hekk 
isehhu 1-Profeziji" _3° 

Ghal ftit infixlu u thawdu 

Tas-sema dawk 1-erwieh. 
U Itaqghu biex bejniethom 
Jaraw x'ser jaghmlu bih . 

Qatghuha li 'I Guzeppi 
Malajr guri jghadduh 
Biex skont il-haqq u s-sewwa, 
Dak li jisthoqqlu jtuh. 

U deher Guzeppi gwejjed , 
Quddiem dawk 1-Imhallfin. 
Kien hemm San Pawl, San Pietru ... 
U Angli u Qaddisin. 

Semghu tal-Angli x-xilja 
U x-xhud ghal wiehed , tnejn. 
L-erwieh li gew imnizzla, 
Minn fuq il-hajt bil-lejl. 

Inhoss li anki f'din 1-okkazjoni, il-Poeta, kixef il
bixra pjuttost umana tar-rakkont tieghu. 

L-ewwel jibda biex jikteb dwar il-fixla ta1-Angli 
Ghassiesa li miblughin rna kinux jafu x'se jaqbdu 
jaghmlu u mill-ohra is-sens ta' gustizzja li huma 
kienu trawmu fih u riedu juru li minn Alia '1 isfel 
ku1hadd xorta. Minghajr rna nidhol fil-mertu tal
genwinita tal-Angli Ghassiesa, li "Ghal ftit infixlu 
u thawdu", certament, il-Poeta ried ifisser kif il
bniedem, fosthom dawk ta' pozizzjoni gholja, dawk 
li jhosstihom li qeghdin 'hemm fuq!' biex jaqtghu is
sentenzi, mhux dejjemjagixxu skont il-gustizzja, ghax 
mhux dejjem jgharrfu jiddistingwu bejn cirkustanza 
u ohra, is-sitwazzjoni vera. Spiss , il-konkluzjonijiet 
li jaslu ghalihom, jista' jkollhom hjiel ta ' ipokrezija 
u ghalhekk, jiddeciedu ghal ghajn in-nies , f'isem il
gustizzja. Liema gustizzja, nistaqsi jiena? Fi zmien 
ir-Rivoluzzjoni Franciza (1789-1799), Charlotte de 
Corday d' Armont, li qatlet lil rivoluzzjonarju ewlieni 
Jean Paul Marat (1743-1793) kienet konvinta li kienet 
ghamlet haqq f'isem shabha ir-rivoluzzjonarji: "jiena 
qtilt ragel, biex nehles mitt elf? 1 

Fit-tieni parti, il-Poeta, johloq xena bhallikieku 
f'awla fil-Qorti, fejn insibu lill-mixli, lill-Imhallfin , 
1-Angli Ghassiesa 1i kienu qed jipprezentaw "ix
xilj.a" u naturalment ix-xhieda "1-erwieh li gew 
imnizzla, minn fuq il-hajt bil-Iejl". Ta' min jghid li 
1-Poeta, halla lill-fantasija tigri bih, ghalkemm jaf 
tajjeb li fil-Genna, Alia biss jiddeciedi u jiggudika. 
Imma, ghiduli, kif seta' jfisser lil dawk ic-ckejknin 
rna djul ommhom, li kull min jaghmel xi haga barra 
minn lokha irid jinghata dak li haqqu, wara li jitqiesu 
1-kunsiderazzjonijiet koliha? It-tfal, forsi, lanqas biss 
kienu jafu x'inhi Qorti. U ghalhekk, Patri Guze , rna 
tax wisq dettalji, 1-essenzjal biss . 

Laqatni partikolarment il-vers "U deher Guzeppi 

gwejjed" . San Guzepp rna kellu x'jahbi. Kien 
trankwill, kalm. Kien jaf sewwa li dak li ghamel 
m'ghamlux ghalih, ghall-interessi tieghu. Ma bezax 
jidher quddiem dawk 1-Imhallfin, li fosthom "Kien 
hemm San Pawl..." Tghid il-laqta' Maltija , minn 
Poeta Malti? Forsi, immajista' jkun ukoll, ghaliex it
tfal iktar kienu jafu b'San Pawl milli b'San Pietru u 
1-bqija .... 

lmbaghad tkellem Guzeppi, 
Bla habi u bla tahwid: 
"Hu minnu kulma smajtu 
U m' ghandi xejn x' inzid. 

Biss kulma ghamilt, ghamiltu, 
Ghax dawn 1-erwieh habbewni, 
U dejjem 1-ikbar qima 
F'hajjithom fl -art urewni. 

Fil-mewt ridt inpattilhom, 
U ridt ingibhom mieghi, 
Ghax qatt ghadu rna nstama' 
Li ntilef devot tieghi. 

Issa nhalli f idejkom 
Aghmlu li tridu bija. 
Dejjem habbejt is-sewwa 
U naf li ghandi htija." 

Jiena u naqra dawn 1-istrofi , gismi gam xewk 
xewk, qabbduni 1-bard. X'umilta! X'sincerit~t! Xi 
hlewwa ta' kliem minn fomm dan il-bniedem Qaddis! 
X'kontemplazzjoni gholja dan 1-eghmil tieghu! 
X'sura ta' run kellu dan il-bniedem! "Guzeppi hu 
xbieha ta' dawk iz-zghar kollha li 1-fidi nisranija 
wasslithom ghall-oghla gieh .. . u prova ta' dan 
hu li, biex bniedem ikun bniedem tajjeb u veru 
dixxiplu ta' Kristu, m'hemmx ghalfejn jaghmel 
'hwejjeg kbar', imma biss li jkollu dawk il
virtujiet semplici li jista' jkollu bniedem basta 
jkunu virtujiet tassew u sodi" .32 Il-Missier Putattiv 
tal-Feddej, juri kemm hu bniedem hanin u fuq 
kollox gust, specjalment mad-devoti tieghu " Fil
mewt ridt inpattilhom" u mhux biss jishaq "U ridt 
ingibhom mieghi" imma zgur li rna jridx jonqos 
mill-weghda li ghamlilhom meta rrikorrew lejh 
u talbuh herqana "Ghax qatt rna nstama' li ntilef 
devot tieghi" . Perswaz, li Patri Guze , f'dan il-vers 
ghamel tieghu il-kliem tat-Taiba ta' San Bernard 
lil Madonna. 

San Guzepp, fi kliem il-Poeta , jishaq li 
"Dejjem habbejt is-sewwa" u rna setax ikun 
altrimenti ghaliex f'hajtu dejjem kellu "1-kuragg li 
joqghod ghar-rieda t ' Alla u jiccahhad mil-liberta 
tieghu" .33 

Hawn 1-Imhallfin bejniethom, 
Tkellmu minn taht 1-lsien, 
Kulhadd bhal donnu thawwad, 
Kulhadd bhal deher hosbien. 

Sa fl -ahhar donnhom ftiehmu 
U raga' waqa' s-skiet, 
U jqum San Pietru fosthom, 
Biex jghid 1-ahhar kelmiet. 

Il-provi lkoll smajtuhom, 
Ix-xhieda u 1-mixli wkoll. 
Li San Guzepp hu hati, 
Narawh bic-car, ilkoll . 

Il-ligi ghal kulhadd wanda, 
Mal-htija tigi 1-piena. 
11-haqq dan jitlob minoa 
U 1-haqq rna jafx bi hniena. 

Ghalhekk ilium qtajniha 
Li San Guzepp minn maghna 
Jitlaq u jhalli 1-genna, 
Din hi s-sentenza taghna." 

San Guzepp, bi kliemu, hasad lil kulhadd, 
fixkilhom "Kulhadd bhal donnu thawwad, kulhadd 
bhal deher hosbien" . Apparti li wiehed rna jridx 
jinsa kliem il-Poeta meta dwar San Guzepp kiteb: 
"Moghni b'setghat is-sema .. . ", 1-Imhallfin gew bejn 
haltejn x'se jaqbdu jaghmlu , x'decizjoni kellhom 
jiehdu. Madankollu waslu ghas-sentenza: il-gustizzja 

tai-bnedmin(sic!) u f'isem ii-haqq u s-sewwa ghax 
"oo .ii-haqq rna jafx bi hniena" qatghuha Ii jkeccu Iii 
San Guzepp mill-Gennao Daqqa ta' pinna .. ohej! kif 
jghid ii-Maitio 

"U deher Guzeppi gwejjed, quddiem dawk 
1-Imhalifin" Il-Poeta, ried johioq kuntrast car bejn il
gustizzja tai-bnedmin: aqra Angli u Qaddisin, li kienu 
diga ghoddhom qatghu is-sentenza qabel rna bdew ii
guri, u I-Gustizzja divinao Il-bnedmin jimxu by the 
book, Alia bil-hniena u b'imhabbao Il-bnedmin mhux 
Iestijaghtu cans, Aliajahfer ujilqa' ghandu ' I midneb , 
anki 1-iktar wiehed ta' qattghani "Tassew nghidlek , 
ilium tkun fii-Genna mieghio"34 Il-bnedmin 1-aqwa li 
jsalvaw gildhom u jidhru helwin mai-kotra, Alia li 
wasal anki biex jumilja ruhu u jsir bniedem bhalna 
permezz ta ' Ibnu 1-Wahdieni, irid is-saivazzjoni tal
Gens Uman, u hekk lest jaghmel sal-ahhar jum tad
dinja (zgur mhux ft-2012 .. 0)0 

Siket. U lejn Guzeppi , 
Kuihadd dawwar ghajnejh; 
Hu dejjem hiemed, gwejjed, 
Kien wieqaf fuq riglejh o 

Imbaghad fetah kemm fommu, 
U tkeliem b' lehen shih: 
'Jekk dan titlob it-ligi, 
Jien nitlaq minnufih o 

Imma jekk nitlaq jiena, 
Irrid 'il marti mieghio 
Irrid ukoli 'il ibni , 
Ghax dak hu b'ligi tieghi o" 

San Pietru , "Siket" ,jghidilna 1-Poetao Huwa dak is
skiet mhux komuni li, hafna drabi , tkun tista' taqtghu 
b'sikkina, kif jghid il-Malti , ghax dak li gej wara zgur 
huwa aqwa minnuo Is-skiet ta' San Pietru , f'dan il
kuntest, jista' jkoliu tifsiriet differentio "Siket" ghax 
rna keliux iktar xi jghid; "Siket" ghax, forsi, hass li 
rna xtaqx jzid keima ohra li setghet tkun zejda, u anki 
twegga'; "Siket" ghax intebah li dak li kien ghadu 
kemm gal, ghalkemm kellu certa gravita, rna kienx, 
forsi, daqshekk interessanti u importanti , daqs it
twegiba li kulhadd kien qed jistenna minghand San 
Guzeppo 

Fil-fatt "Kulhadd dawwar ghajnejh" lejn San 
Guzepp li, qaghad jisma' s-sentenza " .. ohiemed, 
gwejjed" minghajr teptipa wahda ta' ghajnejh, bl
akbar dinjita "Kien wieqaf fuq riglejh" atteggjament 
li jfisser ukoli ir-rispett li keliu lejn dawk li kienu 
qed jiggudikawho Dak ir-rispett li dejjem wera tul 
hajtu, anki lejn dawk li gieghluh isofrio Rispett li fi 
zmienna .. ospicca! majezistix! 

"Imbaghad fetah fommu" vers determinanti li 

jwassal lil-Leggenda tilhaq il-qawwa espressiva 
taghha koliha o Vers, li rna jnaqqas xejn mili-umilta 
tal-Qaddis Patrijarka, dment li nghata 1-possibilta li 
jwiegebo Ta' bniedem gust li kien , u responsabbli lejn 
il-Familja li kienet giet fdata lilu "Tkeliem b' Iehen 
shih" jigifieri: deciz u minghajr tlaqliq o Ta' bniedem 
ubbidjenti li kien, accetta 1-verdett, ghax hekk kienet 
titlob il-ligi, ankijekk ta' minjifti sew il-vers fejn San 
Guzepp jghid" 'Jekk dan titlob il-ligi"o M'ghandux 
dubji, ovvjament, San Guzepp , irnma 1-Poeta xorta 
ried qisu jaghti 1-ahhar cans lill-Irnhallfin biex , forsi, 
jergghu jirrevedu il-verdett taghhomo Hekk kif wiehed 
jaqra sewwa anki 1-versi ta' qabel , 1-aktar dawk li 
jirreferu ghad-deliberazzjoni tal-Imhallfin, il-Poeta, 
donnu jrid jaghti hjiel, li burna tant kienu mifxulin 
li 'ghagglu' biex jaqtghu is-sentenza, sabu f'idejhom 
patata tahraq, u riedu jiddisponu rninnha bla dewrnien! 
Izda, il-bomba, kienet ghadha rna faqqghetx! Hadd 
rna kien ghadu jaf x' gej! 

San Guzepp, anki jekk bi prudenza kbira , 
ghamilha cara u tonda li "Imma jekk nitlaq jiena" 
kien se jiehu mieghu lill-martu, il-Vergni Marija 
u naturalment lill-Ibnu Gesu "Ghax dak hu b'ligi 
tieghi"o X'dikjarazzjoni qawwija harget minn fomm 
San Guzepp, li tikkonferma li hu tassew "Ir-ragel ta' 
Marija" li "skont il-ligi kienet rnartu"35 u fuq kollox 
Missier 1-Iben ta' Alia "Ghalhekk 1-Anglu jdur fuq 
Guzeppi u jafdalu d-dmir ta' Missier fuq 1-art ghal 
Iben Marija"36 0 San Guzepp, ifakkar lill-Imhallfin li 
z-zwieg tieghu rna' Marija kien :Zwieg tassew "grajja 
ta' din id-dinja" skont Papa Beneditt XVI " imma 
determinanti ft -istorja tal-Fidwa .. ominkejja 1-bixra 
sopranaturali li, iz-zewg protagonisti mili-ewwel 
laqghu b 'umilta u fiducja f'xulxin" 0

37 

Faqqghu donnhom sajjetta 
Ta' San Guzepp il-kiiem , 
U Pietru ha nifs qawwi, 
U tkeliem minn quddiern: 

"Le, qatt rna jkun li minna, 
Jitbieghdu minn gol-genna, 
Gesu u Marija, Ommna, 
Fejn qalbna biss tithennao 

Ibqa', Guzeppi , ibqa', 
Kulma ghedna tqisu xej' 0 

Ahfrilna talii nqasna, 
F'gieh 1-isem tal-Mulej o" 

Kliem San Guzepp mess il-fond ta' qalb San Pietru: 
"U Pietru ha nifs qawwi" , u kif! Ghaliex xi skop 
ghandha 1-Genna minghajr "Gesu u Marija, Ornmna, 
fejn qalbna tithenna" 0 Iktar minn hekk , San Pietru 
kien jaf tajjeb li wara Gesu u Marija, San Guzepp kien 

1-iktar wiehed importanti u mehtieg , specjalment, 
ghad-devoti tieghu , imma mhux biss . 11-Beata Marija 
Adeodata Pisani OSB , waqt li tfakkar il-Festa tat
Tieg tal-Imqaddsa Marija mal-Gharus taghha San 
Guzepp38 kitbet: " ... irridu nghixu fiducjuzi fit-tjubija 
ta' dan il-Protettur li lilu, wara Gesu u Marija, nafu 
kull gid taghna, u specjaiment is-safa' tal-qalb"39 

Kliem San Guzepp , fixkel kompletament u hawwad 
iktar lil San Pietru. M'hemmx persuna umana daqsu, 
fil-Leggenda kollha, jeghleb anki 1-fantasija poetika , 
li 1-Awtur sawwar biha il-leggenda tieghu. Wara 
kollox , 1-Evangelisti wkoll , rna naqsux jenfasizzaw 
1-umanita ta ' San Pietru, Ii minkejja d-dghufija tieghu 
intghazel minn Kristu stess biex imexxi 1-Knisja 
Tieghu. L-umanita ta' San Pietru rna tispikkax biss 
fid-decizjoni ghal darb ohra 'mghaggla', izda wkoll 
mill-fatt lijitlob mahfra, anki f'isem shabu "Ahfrilna 
talli nqasna," lil San Guzepp. 

Tbissem Guzeppi u wiegeb: 
"Nibqa' ; imma weghduni , 
Li biex 1ill-hbiebi nghinhom, 
Hemm fuq is-sur thalluni." 

Kuihadd qal iva, u wettaq 
Bil-ha1fa ku1ma tenna ... 
W ghadu sa llum Guzeppi, 
Bii-1ej1, fuq swar i1-genna, 

ltalla' u jghin u jdahhal 
Lil hbiebu 1i fit-ta1b, 
Dejjem fittxew ghajnuntu, 
Dejjem semmewh bil-qalb. 

11-Poeta f'dawn 1-istrofi ried jurina 1-gherf ta' San 
Guzepp, don iehor li kellu dan il-Qaddis , li kien ukoll 
ghaqli f'imgibtu. Xi whud jistghu jiddeskrivuh bha1a 
makkak, bit-twegibiet li ta u bil-kundizzjonijiet 1i 
ghame1 biex seta ' kiseb dak li ried . lmma, barra li 
kif diga ghidna San Guzepp kien Missier il-Fami1ja 
Mqaddsa, bid-dmir sagrosant li jindukraha, kellu 
wkoll izomm il-weghdi li ghamel lid-devoti tieghu , 
Ghalhekk il-versi "W ghadu sa llum Guzeppi" forsi 
mhux iktar fuq s-swar tal-Genna , kif isostni 1-Poeta, 
imma, dejjem lest jilqa' fi hdanu 'I dawk kollha li 
jhobbuh , u li jito1buh. 

Zgur hemm hafna xi tghid dwar dan. Imma ghazilt 
Ii naqsam maghkom ta1ba qasira dwaru, minn ktejjeb 
Ii gie f'idejja m' ilux . It-taiba tghid hekk:" 0 Guzeppi , 
int tajjeb fuq li tajjeb, hajtek kienet wahda rnill-aqwa 
u ghalhekk issa tinsab flimkien mai-Qaddisin fil
glorja tal-Genna. Qaddes lil dawk kollha li fedelment 
iqimuk u jaghtuk gieh."40 

"Gha1iex", w'hawnhekk 1-istorja, 
Ommi giebet fit-tmiem. 

"Lil San Guzepp min jitlob, 
Hu zgur li jmut fis-sliem." 

Ghax qatt rna nstama' darba 
Li min fil-bzonn dar Iejh, 
Baqa' michud minn hnientu 
U safa' b'xejn f'idejh." 

11-Poeta, b' dawn iz-zewg strofi , itemm i1-Leggenda 
brillanti tieghu, li ghandha wkoll xehta spiritwali 
li tixhed 1-imhabba u d-devozzjoni kbira 1i huwa 
kellu lejn San Guzepp , Patrun u Protettur tieghu u li 
tieghu kien igib ismu. Imma ghai darb 'ohra, ghall
ahhar darba f'din il-Leggenda isemmi lill-Ommu 
1-ghaziza u jqieghed fuq fommha 1-istedina lit-tfal, 
u indirettament lilna, biex jitolbu b'hegga Iii San 
Guzepp, ghax min jirrikorri lejn dan il-Qaddis Kbir 
"Hu zgur li jmut fis-s1iem". Patri Guze Delia SJ, bi 
kliem iehor, jerga' jfakkar u jaghmel enfasi fuq dak 
li diga qal dwar 1-intercessjoni tal-Qaddis Patrijarka u 
Patrun tal-Knisja Universali. 

Minghajr rna nkun retoriku, nixtieq intemm dan 
1-artiklu (twi1, iva, u ghalhekk nitlobkom tahfru1i!) 
b'appell , biex fuq 1-ezempju anki ta' tant Papiet u 
studjuzi, kif ukoll skont it-taghlim li writna mill
gheziez Genituri taghna, inkomplu nitolbu lil San 
Guzepp, u ngiegh1u lil uliedna jitolbuh, filwaqt li 
nxerrdu d-devozzjoni lejh f'kull fejn inkunu . 

Ghalhekk, niftakru f' dak li qal il-Qaddis Papa 
Gwann Pawlu II, u rna ninsew qatt li "11-figura ta' 
San Guzepp hija ta ' gid kbir fi zmienna ghall-Knisja 
nisranija .... I1-Knisja titlob il-patroCinju ta' San 
Guzepp ghax-xewqa kbira li ghandha li ssahhah il
hajja taghha ta' dejjem u ggeddidha permezz ta' dawk 
il-virtujiet evange1iCi li jiddu f'San Guzepp .... 11-
Feddej ta bidu ghall-opra tas-sa1vazzjoni miz-zwieg 
qaddis tal-Vergni Marija rna' San Guzepp, zwieg li fib 
dehret ir-rieda t ' Alla li jista' kollox li jsaffi u jqaddes 
il-familja 1i hi s-santwarju tal-imhabba u 1-benniena 
tal-hajja ... "4 1 

Nafdaw dejjem f'San Guzepp u nikkonkludu b'dak 
li kiteb il-Papa Beneditt XVI: "Ghall-intercessjoni 
tieghu nafda it-tamiet ta1-Knisja u tad-dinja. Jalla, San 
Guzepp flimkien mal-Vergni Marija , martu , imexxi 
dejjem lili u lilkom, halli nkunu strumenti hajjin biex 
tinkiseb ii-paci u s-salvazzjoni."42 

Riferenzi 
1 Is-Sur J.M .Cassar, wara 1-Istorja tal-Fratellanza, temm il-ktieb 

tieghu b' din il-Leggenda. 
2 Attard , E.F. , 2010 , Il-Leggenda ta' San Guzepp - Patri Guze 

Delia S.J. , f' Festa San Guzepp 2010 ,Kazin San Guzepp Banda 
De Rohan A.D.1860 , Edizzjoni Specjali 150 Anniversarju
Omm il-Baned 

3 MALTA WHO'S WHO, 1967;GALEA ,M. , l 995 , Dizzjunarju 
ta' Kittieba Maltin u Gnawdxin - il-bieran u llum; Inguanez, 
J. , 2000 , Grajjiet Maltafl-lmgfwddi ; Schiavone , M.J ., 2009 , 



Dictionary of Maltese Biographies, v.l . 
4 Skont il-kittieb M.Galea, id-data tal-mewt hija 4 ta ' Ottubru 

1980: ara Galea, M. , 1-istess . 
5 Vella Zarb , T. , 2006 , Leggendi ta' Patri Gui.e Delia. *11-Jista 

ta ' dawn il-Leggendi ingabret mill-istess awtur u instiltet mill
website tal-istess awtur: www.vella-zarb.com. 

6 Galea, L., 2001, Delia: il-Bniedem, ir-Reliis)ui., il-Poeta , 
diskors inawgurali fl-okkazjoni tal-kxif tal-Monument f' gieb 
P.G.Delia SJ , fi s-Siggiewi , nhar 1-1 ta' Novembru 2001. 

7 Attard , E.F. , 1-istess. 
8 Isem fitti zju ta ' kategorija ta ' Angli . 
9 Vella Zarb , T. , l-istess . *L-Awtur kiteb din il-hrafa bl-Ingliz, 

imma jiena hsibt li kien abjar naqlibha ghall-Malti. 
10 Attard, E.F., 1-istess. 
11 Galea , L., 1-istess. 
12 Papa Beneditt XVI , Kelmtejn qabel ir-recta tal-Angelus. 11-

Hadd 19 ta ' Dicembru 2010. 
13 Hallejt il-kitba bl-Ingliz apposta biex rna jintilef xejn minn 

dak li gal Dr.Kleponis . 
14 Kleponis, P., 2010, What to Do About Pornography, intervista 

minn ZENIT, 24/6/2010 
15 /ttra mjnn Monica Wiser lil ZENIT, 3/7/2010 
16 Mt 1,18 
17 Gwann Pawlu II , 1989,11-Persuna u 1-Missjoni ta ' San Gui.epp 

fil-najja ta ' Kristu u tal-Knisja, Ezortazzjoni Appostolika, 15 
ta ' Awwissu 1989. 

18 Mt1 , 24 
19 Gwann Pawlu II , 1-istess. 
20 Papa Beneditt XVI, 2010, Riflessjonifuq San Gui.epp, Diskors 

inawgurali fl-okkazjoni tat-tberik tal-Funtana dedikata Iii San 
Guzepp, fil-gonna tal-Vatikan. 6 ta ' Lulju 2010. *11-Funtana 
giet regalata Jill-Papa mill-Ufficcju tal-Gvernatur tal-Belt Stat 
tal-Vatikan. 

21 L-is tess. 
22 Mk 14, 68-72 
23 Magri, C., 2010 , /l-Mibgnut Sieket u f=liemed tal-Missier 

Etern , f 'Festa San Guzepp- Kirkop , Lulju 2010. 
24 Vella , D. , 2010, Kif innares lejn il-Qaddis Patrijarka San 

Gui.epp , f'Festa San Gui:epp- Kirkop , Lulju 2010. 
25 Magri , C ., 1-istess. 
26 Sam I - 16,7, f' l-istess. 
27 Gwann Pawlu II, 1-istess. 
28 Ara n.J8 
29 L-istess 
30 L-istess 
31 Bredin, J.D. , 2006 , "On ne meurt qu'une fois.. ." Charlotte 

C01·day. 
32 Pawlu VI , Diskors, 19 ta ' Marzu 1969 
33 L-is tess. 
34 Lq 23 , 43 
35 Gwann Pawlu II , 1-istess . 
36 L-istess. 
37 Beneditt XVI , 1-istess . 
38 Festa li f'xi postijiet kient issir f'Jannar 
39 Pisani , M.A., 1836, Gnien Mistiku tar-run li th.obb lil GesLI u lil 

Marija, 15 ta' Awwissu 1835-3 ta' Mejju 1843 ,23 ta ' Jannar 
1836. *maqlub gball-Malti mill-W.R.Mons.G .B.Gauci(l996). 
Ara wkoll il-verzjoni bl-Inglii: , maqlubha minn Dr.Sergio 
Portelli(2008) 

40 The Essential Catholic Prayer Book, Invocations to St.Joseph , 
fi Prayers to the Holy Angels and the Saints. 

41 Gwann Pawlu II, 1-istess , siltiet 
42 Beneditt XVI, 1-istess . 

PRETTY BAY, BIRZEBBUGA • Tel: 2165 1256, 2165 1499 

g~;e & ie&S7~Uie/11t7 
(Fully Airconditioned) 

Naccettaw ordnijiet ta' xogflol gflal ku/1 okkaijoni 

12 6 Je/uv /Jui;- 9lloac;LJ!/' ta&- Jog~ 

/ d)cf6 "-.2(} // 


